
				এই পাতাটির মুদ্রণ সংশোধন করা প্রয়োজন। 
আবার মোহন סיb-צ
কমিশনার খুশি হইয়া কহিলেন, “উপযুক্ত কাজই করেছেন আপনি, মিঃ স্যানিয়েল। অতএব এক্ষেত্রে আপনার সঙ্গে পরামর্শের কোন প্রয়োজন দেখছি না। সুতরাং...” মিঃ স্যানিয়েল উঠিয়া দাড়াইলেন; কহিলেন, “আমি এখনই যাচ্ছি, স্যার।” এই বলিয়া বিদায়-অভিবাদনের পালা শেষ হইলে, মিঃ স্যানিয়েল অফিস-কক্ষ হইতে ধীরে ধীরে বাহির হইয়া গেলেন।
কমিশনার কহিলেন, “আশ্চর্য রকম পরিবর্তন হয়েছে মিঃ স্যানিয়েল। আমার মনে হয়, ওঁর পুত্রকে মোহন খুব সমাদরে রাখার দরুণ ওঁর মন এই দস্যুটার ওপর বহুল পরিমাণে প্রভাবিত হয়ে পড়েছে।”
মিঃ বেকার কহিলেন, “আমার মনে হয়, তা নয়, স্যার। আমার ধারণা উপযুপরি মোহনের হাতে পরাজিত হয়ে মিঃ স্যানিয়েলের সব সাহস, সব শক্তি নিঃশেষে লয় পেয়ে গেছে। যাই হোক, উনি ঠিক পথই ধরেছেন। এক্ষেত্রে উনি যদি স্বতঃপ্রবৃত্ত হয়ে রিটায়ার্ড হবার জন্য ছুটির দরখাস্ত না করতেন, তবে আমাদের অনেক কিছু অপ্রিয় কর্তব্য-সাধন করতে হ’ত ”
“তা ঠিক। এখন এদিকের নতুন খবর শুনেছেন?” মিঃ বেকার কহিলেন, “মোটর চুরি তো?” “চুরি তো বটেই, তাছাড়া আরও কিছু বেশী গুরুতর বিষয়। দুঃসাহসী দস্য পাহারাওয়ালাকে বন্ধ করে দ্বারা ভেঙ্গে পুলিস-হেফাজৎ থেকে মোটর নিয়ে পালিয়ে গেছে।” কমিশনার গম্ভীর স্বরে কহিলেন।
মিঃ বেকার কহিলেন, “অনুসন্ধানে কতদূর অগ্রসর হয়েছেন, স্যার?” “খুব সামান্য। এইটুকু জানতে পারা গেছে, দসু্যু গাড়ীর নম্বর প্লেট ও গাড়ীর রঙ বদল করেছে। তারপর কোথায় গেছে, কেউ আর চোখে দেখে নি।” এই বলিয়া কমিশনার । নীরব হইলেন।
মিঃ বেকার কহিলেন, “আপনি কি সত্যি সত্যিই ফোর্ট থেকে সৈন্য আনবার বন্দোবস্ত করেছেন, স্যার ?” Sડ
“আপনার কি অভিমত? পুলিস-বিভাগের দ্বারাই কি কাজ হতে পারবে?”কমিশনার 3 করিলেন | - - - ഭ്&
মিঃ বেকার চিন্তিত মুখে কহিলেন, “কিছুই বলা যায় না, সারা এক্ষেত্রে সৈন্যই কি, আর পুলিসই কি—সকলেই সমান কাজ দেবে। কারণ ফটক পাহারা রাখা ও সারা বাড়ীটাকে ঘেরাও ক’রে রাখা ভিন্ন আর বিশেষ কিছু করবার প্রয়োজন দেখা না-ও দিতে পারে। আমার মনে হয়.....” এই বলিয়া মিঃ বেকার সহসা নীরব হইলেন। ।
“কি মনে হয় ?” কমিশনার প্রশ্ন করিলেন। “আমার মনে হয়, স্যার, কোন লড়াই করবার প্রয়োজন আদৌ দেখা দেবে না। আমাদের শুধু অত্যন্ত সতর্ক হয়ে থাকতে হবে। কোন অবাঞ্ছিত ব্যক্তি যেন সেদিন ভেতরে প্রবেশ করতে না পারে।” এই বলিয়া মিঃ বেকার নীরব হইলেন।
কমিশনার কহিলেন, “দসু মোহন দশ তারিখের কথা লিখেছে। কিন্তু যদি তা’র পুবেই আপন অভীষ্ট সিদ্ধ করতে পারে, তবে কি সে তার চেষ্টা করবে না?”

